
Ақпараттық қоғам статистикасы көрсеткіштерін әзірлеу бойынша әдіснамалық ұсынымдар
Кіріспе
Ақпараттық қоғамның пайда болуы алфавит пен баспа машинасын ойлап шығаруды тудырған өзгерістермен салыстырмалы адамзат қоғамының іргелі өзгеруі болып табылады. Мұндай серпінді даму жағдайында адамзат өмірінің барлық мәнісіне әсер етуге қабілетті жаңа мәдениет пайда болады. Ақпарат пен білім, оларды теңдей алмасу үшін мүмкіндіктер туғызған жағдайда ғана көптеген проблемаларды шешуге себепші болады. Бұл өзгерістердің мағынасы оның білім алмасу және таратуға, әлеуметтік-экономикалық тәртіпке, бизнес және саясатты жүргізу тәжірибесіне, саяси шешімдердің сипатына, ақпараттық құралдарды қолдануға, білім және денсаулық сақтаумен байланысты тәртіпке, бос уақытты өткізу және ойын-сауық сипатына әсер ету тұрғысынан бағалануы мүмкін. Мұның барлығы жаңа «ақпараттық сауаттылықты» иелену қажеттілігін жорамалдайды. Жаңа жағдайдың белгісі ақпараттың жиналу және таратылу жылдамдығы болып табылады. Бұл ақпараттық-коммуникациялық технологиялардың (бұдан әрі  - АКТ) пайда болуы және дамуымен мүмкін болды.

Ресми статистикалық мәліметтер орын алған өзгерістердің нәтижелерін дәйекті түсіну үшін керек. Ақпараттық қоғамды қоғамдағы, іскер сектордағы үрдістер туралы статистикалық мәліметтерді қолдану арқылы бағалау үнемі қайта қарау және жетілдіру саласы болып табылады. Сондықтан берілген әдістемелік ұсынымдарды әзірлеудің мақсаты ақпараттық қоғам статистикасының көрсеткіштерін қалыптастыру бойынша әдістемелерді анықтау болып табылады. 
I. Жалпы ережелер
Ақпараттық-коммуникациялық технологиялардың даму деңгейі ел экономикасының бәсекелестікке қабілеттілігіне айқын дәрежеде ықпал етеді. Экономиканың қазіргі заманғы дамуына кәсіпкерлік сектор, азаматтық қоғам және мемлекеттің өзара әрекетінің деңгейі сәйкес келу керек. Бұған қол жеткізу Қазақстан Республикасында ақпараттық қоғам құрмай мүмкін емес. Республикада ақпараттық теңсіздікті жеңу мен ақпараттық-коммуникациялық және инновациялық технологияларды кеңінен қолдану бойынша жағдайлар жасалуда.

II. Ақпараттық қоғам статистикасында қолданылатын ұғымдар 
DSL (Digital Subscriber Line - Сандық абоненттік желі) – мәліметтерді дәстүрлі (мыс) телефон желісі бойынша  жоғары жылдамдықпен жеткізетін кең жолақты желі.  DSL сандық абоненттік желілерінің негізгі технологияларына ADSL (Asymmetric Digital Subscriber Line – бұл жай телефон нөмірімен Интернетке жоғары жылдамдықпен қатынауды ұйымдастыратын технология, сонымен қатар телефон желісі бос қалады) және HDSL (High Rate Digital Subscriber Line – жоғары жылдамдықты сандық абоненттік байланыс желісі). DSL – байланыс ең жоғары жылдамдықты тұрақтандырылған Интернет байланыстардың  бірі.

ISDN (Integrated Services Digital Network — қызметтер бірлесуімен сандық желі) – арналар коммутацияланған байланыстың телефондық жүйесін қолдана отырып Интернетке уақытша қатынау. ISDN желісі телефонның қарапайым мыс сымы арқылы дауыс пен мәліметтерді сандық (аналогты жеткізуден ерекше) жеткізуге мүмкіндік береді, аналогты жүйелерге қарағанда жеткізу сапасы мен жылдамдығы жоғары. ISDN желісі бойынша байланыс төменгі  жылдамдықты (тар жолақты) қатынауға жатады.

UMTS, Мобильді байланыстың әмбебап жүйесі (Universal Mobile Telecommunications System) — 3G әулетіне жататын ұялы байланыс технологиясы. Әуе кеңістігі бойынша мәліметтерді тарату әдісі ретінде W-CDMA (кең жолақты CDMA) технологиясы қолданылады.

Ақпарат қауіпсіздігі – құпиялылығы, қолжетімділігі және бүтіндігі қамтамасыз етілген ақпараттың (деректердің) қорғалған күйі.

Компьютерлік техникаға қатынасы бойынша халық топтары:
Компьютерде жұмыс істеуге дағдыланбаған халық – дербес компьютерде жұмыс істеуге ең болмағанда аздаған тәжірибесі жоқ халықтар тобы.

Компьютерде жұмыс істеуге дағдысы бар халық - дербес компьютерде жұмыс істеуге ең болмағанда аздап дағдыланған халықтар тобы. Соңғы  санаттағы тұлғалар қоғаммен компьютерлік технологияларды қабылдаудың тереңдігін анықтап бағалауға мүмкіндік беретін біліктілік деңгейі бойынша негізгі төрт кластарға бөлінген.

Жаңадан пайдаланушы - компьютерде жұмыс істеуге аздаған дағдысы бар (файлдарды көшіре алатын, диск құралдары мен компьютерлік ойындармен жұмыс істей алатын адамдар).

Кәдімгі пайдаланушы – кеңселік бағдарламалық өнімдерде, мысалы, Microsoft Office (Excel, Word) пакеттерімен жұмыс істеуге базалық дағдысы бар адамдар.

Тәжірибелі пайдаланушылар – арнайы бағдарламалық қамтамасыз ету және кең таралған, мысалы Corel Draw, MS Project, AutoCAD, SPSS және тағы басқа бағдарламаларда жұмыс істеуде тәжірибесі мол тұлғалар.

Бағдарламашылар – кәдімгі бағдарламалық қамтамасыз ету жұмыстарымен қоса арнайы, мысалы, Basic, Pascal, Java, С++ және тағы басқа бағдарламалау тілдерінде бағдарламалауға қабілеті бар адамдар.
Ақпараттық-коммуникациялық технологиялар (АКТ) - өндірістік үдерістер мен бағдарламалық-техникалық құралдарды жинау, өңдеу, сақтау, тарату, бейнелеу және пайдаланушылар мүддесіне ақпараттарды пайдалану мақсатында жинақталған әдістер жиынтығы.

Интернет - оның бөліктері TCP/IP хаттамасында негізделген бірыңғай мекенжай кеңістігі арқылы бір-бірімен қисындық байланысқа түскен ғаламдық ақпарат желі. Интернет көптеген өзара байланысқан компьютер желілерінен тұрады және компьютерлерге, электрондық почтаға, хабарландыру тақталарына, деректер базасына және пікірталас топтарына қашықтан қатынасты қамтамасыз етеді.

Интернет - портал – тәуелсіз домендік аты бар және Интернет пайдаланушыларға бір веб-сайт шеңберінде жұмыс жасайтын пошта, іздеу, ауа-райы, жаңалықтар, форумдар, талқылаулар, дауыс беру сияқты және тағы басқа әртүрлі өзіндік қызметтер ұсынатын  веб-сайт.

Интранет – Интернет желісіне қатынай алатын, Интернет технологиясын өзіне пайдалана алу арқасында кең мүмкіншіліктерге ие болған, бірақ өзінің ресурстарына сыртқы пайдаланушылар тараптарының қатынауынан қорғалған жеке ішкіфирмалық немесе фирмааралық (корпоративтік) компьютер желісі. 

Ақпараттық теңсіздік – ақпарат пен білімді пайдалану және өндіру, сондай-ақ даму үшін АКТ пайдаланудағы қолжетімділік жағынан әркелкі мүмкіндіктер.

Жергілікті есептеу желісі - бір немесе бірнеше жақын орналасқан ғимараттар шегінде сандық деректерді берудің бір немесе бірнеше дербес жоғары жылдамдықты арналармен біріктірілген компьютерлер тобы және шалғай жабдық.

Сервер - ақпараттық желілерінде - ақпаратпен алмасу мақсатында өз қызметтеріне немесе ресурстарына қашықтан қатынауды ұсынатын компьютер немесе бағдарламалық жүйе.

АКТ стратегиясы - АКТ пайдаланудың даму мақсаттары мен міндеттерін анықтайтын ішкі құжат. Ұйымның құрылымдық бөлімшелерінің қызметтерін регламенттейді және іс-шаралар жоспарынан тұруы мүмкін.

Электрондық пошта - компьютерлік желі арқылы мәтіндік хабарламалар жеткізуді қамтамасыз ететін бағдарлама. 

Электрондық үкімет - мемлекеттік билік органдарының және қоғамның  АКТ-ны қолдану арқылы ақпараттық өзара әрекеттесуі.

Электрондық үкімет порталы - Интернет желісі арқылы барлық мемлекеттік басқару органдарының мемлекеттік қызмет көрсетуіне арналған бірыңғай портал. Қазақстан Республикасының электрондық үкімет порталы: http://www.e-gov.kz/
Электрондық мұрағат – іс жүргізу мақсаттарына сәйкес құжаттарды жүйелеу, мұрағаттау, сақтау және басқару тапсырмаларын жүзеге асыруға мүмкіндік беретін электронды құжаттардың мұрағаты.

Электрондық сатып алулар – тауарлар, жұмыстар мен қызмет көрсетуді сатып алу үдерісіне заманауи АКТ енгізу арқылы сатып алудың жұмыс істеу тиімділігін арттыруға арналған сатып алу үдерісін қағаз жүзінен электрондық түрге аудару болып табылады.

Электрондық құжат айналымы - стандарттық форматта компьютерден компьютерге электрондық мәліметтермен алмасу.


Электрондық сауда – Интернетте электрондық құжатайналым көмегімен іске асырылатын сауда.

АКТ – на кеткен шығындар – күрделі және ағымдық шығындардан тұратын, АКТ әзірлеуге, сатып алуға, енгізуге және қолдануға кеткен жалпы шығындар. Шығындар туралы мәліметтер есепті кезеңге тапсырылады. Бұл ретте АКТ-ны әзірлеу және енгізу қай үрдісте тұрғаны маңызды емес: техникалық құралдар орнатылған, бағдарламалық қамтамасыз ету әзірленген, жұмысшылары оқытылған және өздерінің қызметтік міндеттерін орындау үшін ақпараттық технологияларды қолдана бастаған кездегі аяқталу кезеңінде немесе мысалы техникалық және стандартты бағдарламалық құралдар  алынып, бірақ әлі орнатылмаған немесе қолданбалы бағдарламалық құралдар әзірленіп, бірақ олар пайдаланымға өткізілмеген аралық кезеңінде.
III. Елдің бәсекеге қабілеттілігінің деңгейін сипаттайтын ақпараттық қоғамның индикаторлары 
Ақпараттық қоғамды сипаттайтын индикаторларды төрт негізгі топқа бөлуге болады:

· АКТ инфрақұрылымы және оған қолжетімділік жүйесі;

· үй шаруашылықтарының АКТ пайдалануы;

· кәсіпорындардың АКТ пайдалануы;

· АКТ секторы және электронды сауда. 
Берілген әдістемелік ұсынымда елдің Бәсекелестігінің Ғаламдық Индексін есептеу кезінде Бүкіләлемдік Экономикалық форумда қолданылатын АКТ инфрақұрылымы және қолжетімділік бойынша жеке индикаторларды қалыптастыру бойынша түсініктемелер келтіріледі. Бұл көрсеткіштер төменде келтіріледі.
АКТ инфрақұрылымы және қолжетімділік бойынша  негізгі индикаторлар келесіден тұрады:

	100 тұрғынға шаққандағы белгіленген телефон желілері;

	100 тұрғынға шаққандағы мобильді байланыс абоненттері;

	100 тұрғынға шаққандағы компьютерлер;

	100 тұрғынға шаққандағы Интернет абоненттері;

	100 тұрғынға шаққандағы кең жолақты Интернет абоненттері;

	100 тұрғынға шаққандағы халықаралық Интернетке қатынау;

	Ұялы жедел әрекетті телефон желілерін пайдаланатын халық үлесі;

	Интернетке қатынау тарифтері;

	Ұтқыр байланыс тарифтері;

	Интернетке қатынаудың қоғамдық орталықтарын пайдаланатын халық (ауылдық/қалалық) үлесі;

	100 тұрғынға шаққандағы радио нүктелер;

	100 тұрғынға шаққандағы теледидарлар.


Үй шаруашылықтарының АКТ қолжетімділігі және пайдалануы бойынша негізгі индикаторлар келесіден тұрады:
	Радио бар үй шаруашылықтарының үлесі;

	Теледидар бар үй шаруашылықтарының үлесі;

	Ұтқыр телефоны бар үй шаруашылықтарының үлесі;

	Компьютері бар үй шаруашылықтарының үлесі;

	Соңғы 12 ай ішінде компьютер қолданатын (орналасқан орнына байланыссыз) халық үлесі;

	Интернетке үйден қатынайтын үй шаруашылықтарының үлесі;

	Соңғы 12 ай ішінде Интернет қолданатын (орналасқан орнына байланыссыз) халық үлесі.


Кәсіпорындардың АКТ пайдалануы бойынша негізгі индикаторлар келесіден тұрады:

	Компьютер пайдаланатын жұмысшылар үлесі;

	Интернет пайдаланатын кәсіпорындар үлесі;

	Интернет пайдаланатын жұмысшылар үлесі;

	Веб-сайты бар кәсіпорындар үлесі;

	Интранет бар кәсіпорындар үлесі;

	Интернет бойынша тапсырыстар алатын кәсіпорындар үлесі;

	Интернет бойынша тапсырыстар орналастыратын кәсіпорындар үлесі;

	Қатынау түрлері арқылы Интернетті пайдаланатын кәсіпорындардың арасалмағы: санаттар тар жолақты және кең жолақты желіге қатынауды қамтамасыз ету керек;

	Жергілікті желісі бар кәсіпорындар үлесі (ЖЕЖ);

	Экстранеті бар кәсіпорындар үлесі;

	Қызмет түрлері бойынша Интернетті пайдаланатын кәсіпорындар үлесі:

	· Электрондық почтаны жіберу және алу;

	· Ақпарат алу;

	· Банкілік Интернет – операциялар немесе басқа қаржылық қызметтерге қол жеткізу;

	· Үкіметтік органдармен байланыс;

	· Өнімдерді онлайндық жеткізу және т.б.


АКТ қолдана отырып тауарлар саудасындағы АКТ секторының негізгі индикаторлары келесіден тұрады:

	АКТ секторына тартылған жұмысшылар үлесі;

	АКТ тауарларының импорттың жалпы көлеміндегі үлесі;

	АКТ тауарларының экспорттың жалпы көлеміндегі үлесі.
АКТ дамуын сипаттайтын көрсеткіштерді қалыптастыру ерекшеліктері төменде келтірілген.


Дербес компьютерлер саны ретінде есепті кезеңдегі кәсіпорындағы дербес компьютерлер (бұдан әрі – ДК) саны алынады. Мұнда кәсіпорын теңгеріміндегі жалға, қолдануға алынған, тегін келген және басқа да жағдайларда жұмыс өндірісі үшін алынған компьютерлер кіреді.

Интернетке қатынауға мүмкіндігі бар ДК санына интернетке және ғаламдық ақпараттық желілерге тікелей де, жергілікті желінің шлюзі арқылы да қатынауға мүмкіндігі болған дербес компьютерлердің жалпы саны кіреді. Осындай жолмен, алыс байланыстың электронды каналдарын қолдана отырып басқа сіздің кәсіпорыннан аулақ жерде, басқа кәсіпорындарда немесе жеке пайдаланушыларда орнатылған ДК ақпарат ала алған немесе осындай ДК ақпарат жібере алған компьютерлердің жалпы саны көрсетіледі.

IT мамандардың санын анықтаған кезде қызметкерлердің тізімдік құрамының жалпы санынан ақпараттық және коммуникациялық технологиялар бойынша мамандар ерекшеленеді, ал олардың ішінен – жеке мамандықтар бойынша біліктілігі жоғары және орта мамандар бөлінеді.
100 тұрғынға шаққандағы белгіленген телефон желілері клиенттің аппаратын (мысалы телефон аппараты) телефон желісіне қосатын телефон желісіне жатады. 100 тұрғынға шаққандағы белгіленген телефон желілері белгілі кезеңдегі белгіленген телефон желілерінің санын ұқсас кезеңдегі халық санына бөлу және оны 100-ге көбейту арқылы анықталады.

Мобильді байланыс абоненттеріне қатысты статистика алдын ала төлеммен қатар кейінгі төлемдерді де қолданатын абоненттерді қосуы тиіс. 100 тұрғынға шаққандағы мобильді байланыс абоненттері белгілі кезеңдегі мобильді байланыс абоненттері санын ұқсас кезеңдегі халық санына бөлу және оны 100-ге көбейту арқылы анықталады.

Компьютерлерге ДК, портативті компьютерлер жатады. 100 тұрғынға шаққандағы компьютерлер белгілі кезеңдегі компьютерлердің болжамды санын ұқсас кезеңдегі халық санына бөлу және оны 100-ге көбейту арқылы анықталады.

Интернет абоненттері – бұл қоғамдық интернетке (TCP/IP байланыс) қатынауға ақша төлегендер. Статистикалық өлшеу қатынау жылдамдығы мен түріне, интернетке қатынауға арналған құрылғы түріне немесе төлеу әдісіне жатады. 100 тұрғынға шаққандағы Интернет абоненттері белгілі кезеңдегі интернет жазылушылар  (абоненттер) санын ұқсас кезеңдегі халық санына бөлу және оны 100-ге көбейту арқылы анықталады.

Интернеттің кең жолақты желісі -  ЖЕЖ Ethernet және т.б. жоғары жылдамдықты қатынауды қамтамасыз ететін технология ретінде анықталуы мүмкін. Кең жолақты Интернет абоненттері - жоғары жылдамдықты қоғамдық Интернетке (TCP/IP байланысы) қатынау үшін ақша төлегендер болып табылады. Кең жолақты Интернет абоненттері белгілі кезеңдегі кең жолақты Интернет абоненттері санын ұқсас кезеңдегі халық санына бөлу және оны 100-ге көбейту арқылы анықталады.
IV. Ақпараттық қоғам статистикасын зерттеуді жүргізу 
Қазақстан Республикасында ақпараттық қоғам статистикасы бойынша зерттеу екі бағытта жүргізіледі. Бұл зерттеулер кәсіпорындарда және үй шаруашылықтарында АКТ  қолдану туралы ақпараттан тұрады. 
1. Үй шаруашылықтарын зерттеу
Үй шаруашылықтарында АКТ пайдалануды зерттеу байқаудың іріктемелі әдісі негізінде жүзеге асады.

АКТ пайдаланатын үй шаруашылықтарын зерттеуді жүргізу кезінде статистикалық бірліктер ретінде үй шаруашылықтары және отбасы  немесе үй шаруашылығының мүшелері қызмет етеді.

Зерттеу үй шаруашылықтары немесе үй шаруашылығы мүшелерінен пікір теру және ”ақпараттық-коммуникациялық технологияны пайдалану туралы үй шаруашылығын зерттеу” сауалнамасына мәліметтерді жазу жолымен жүргізіледі. Сауалнама Еуростаттың  модельді сұрақнамасы негізінде әзірленген (”Eurostat Model Questionnaire Community Survey on ICT Usage in households and by individuals”) және 5 модульден тұратын арнайы бланк түрінде берілген:

· әлеуметтік – демографиялық ақпарат;

· ақпараттық - коммуникациялық технологияларға (АКТ) қатынау;

· компьютерді пайдалану;

· интернетті пайдалану;

· интернет – коммерция.

Сауалнама іріктемеге түскен әр жеке алынған үй шаруашылығына толтырылады. 

Іріктеу кезінде бас жиынтықты үй шаруашылықтарының тізімі құрайды (Қазақстан Республикасының соңғы халық санағы нәтижелері бойынша).  Зерттеуге жас мөлшері 16 – 74 аралығындағы   мүшелері бар үй шаруашылықтары қатысады. Жас құрылымы келесі түрде қалыптасады: 16-24, 25-34, 35-44, 45-54, 55-64, 65-74. Іріктеу жиынтығының мәліметтерін тарату кезінде бас жиынтық ретінде 16-74 жас аралығындағы халық алынады (мақсатты жиынтық).

Мақсатты (немесе тексерілетін) жиынтық ақпарат алуға тиісті элементтер жиынынан тұрады. Асыра қамту немесе кем қамту ауытқу тудырып және зерттеудің нәтижесінің сенімділігіне кері әсерін тигізетіндіктен кейбір элементтер (мысалы, 75 жастағы немесе одан үлкен адамдар) әдейі алынып тасталуы мүмкін. Мысалы, асыра қамту іріктеме негізіне 75 жастағы немесе одан үлкен адамдарды қосудан болады. Бұл топ АКТ пайдаланудың төмен деңгейін көрсететіндіктен бүкіл жиынтық үшін жалпы нәтиже осы топты қосқандықтан төмен болуы мүмкін.
Іріктеме дизайны мен көлемі зерттеу нәтижесінің дәлдігін, сенімділігін және көрнектілігін қамтамасыз етуі тиіс. Бұл шарттар қоғамның әртүрлі топтарындағы Интернет пайдаланушылардың  қоғамның әркелкі  тобына бөлінуін назарға ала отырып, барлық көрсеткіштер үшін  қиынға соғуы мүмкін, бірақ ең болмағанда негізгі көрсеткіштер үшін орындалуы тиіс. Алынған нәтижелер бас жиынтық үшін де,  онымен қоса оның шағын топтары үшін де таныс болуы тиіс. Мұндай талаптың мақсаты бос және дәл емес мәліметтерсіз АКТ индикаторлары үшін мәліметтердің толық жиынтығын жинауды қамтамасыз ету болып табылады.

Үй шаруашылықтарының іріктемесін қалыптастыру кезінде көп сатылы стратификацияланған іріктеме қолданылады. Бас жиынтық 2 негізгі стратаға бөлінеді: қалалық және ауылдық жерлер. Алғашқы іріктеме бірлігі болып санақ учаскелері саналады. Санақ учаскелерінің саны жергілікті жердің көлеміне пропорционалды түрде анықталады. Екінші іріктеме бірлігі – іріктеліп алынған санақ учаскелеріндегі үй шаруашылықтары. Үй шаруашылықтары кездейсоқ сандар кестесіне негізделген қарапайым кездейсоқ іріктеме әдісімен іріктеледі. 
Іріктеме зерттеудің нәтижелерін бас жиынтыққа тарату алдында алынған мәліметтерді салмақтау қолданылады, яғни мәліметтерге жауап беру коэффициенттеріне байланысты әртүрлі салмақтауларды қолдана отырып жоқ жауаптарға түзетулер енгізіледі. 

 Үй шаруашылықтарында АКТ пайдалану  зерттеуінде көпшілік ауыспалы байқаулар сапалы, яғни зерделеудің мақсаты сандық (“қанша…?”) мәліметтерді  жинау, сандық  ақпарат жинау. Көп жағдайда АКТ пайдалану бойынша ауыспалы зерттеулері  қосарлы, мысалы, респонденттер жауабының мәндері «Иә» және «Жоқ». Мысалы,  «Сіз Интернетті тауарлар  немесе қызмет көрсетулер сатып алу үшін қолдандыңыз ба?». Қорытынды статистика онда басты түрде сандық арақатынаста болады. (мысалы, «Иә» жауаптарының саны осы сұраққа жауап берген респонденттердің санына бөлінеді).

2. Кәсіпорындарды зерттеу
АКТ пайдаланатын кәсіпорындарды іріктеме зерттеу жылдық негізде жүргізіледі. АКТ пайдаланатын кәсіпорындарды зерттеудің мерзімі күнтізбелік жылдың бірінші тоқсаны болып табылады.

Зерттеу негізіне Еуростаттың (Eurostat model for a Community Survey on ICT Usage and e-Commerce in Enterprises) сұрақнамасы алынған және 10 бөлімнен тұрады:

· Ақпараттық технологияларды пайдалану жөнінде ақпарат;

· Интернетке қатынауға мүмкіндік және қолдану;

· Интернетті пайдалану мақсаттары;

· АКТ стратегиясы жөнінде ақпарат;

· АКТ қызметтері жөнінде ақпарат;

· АКТ саласында қауіпсіздікті қамтамасыз ету бойынша шаралар;

· Ақпараттық технологияларға байланысты шығындар;

· АКТ байланысты шығындарды қаржыландыру көздері;

· АКТ пайдалануды тежеуші факторлар;

· Ұйым қызметкерлерінің саны.
Сауалнамада “білмеймін” деген жауап нұсқасы жоқ, себебі мұндай жауап жауаптың жоқтығына пара-пар. Респонденттер оны сұрақтан құтылу үшін пайдалануы мүмкін. Осы себепті “білмеймін” жауабын қолданбаған жөн. Респонденттер ақпаратты иеленбеген жағдайдың өзінде оны кәсіпорынның басқа да деректерінен алуға болады.
Кәсіпорындарды зерттеу кезінде бас жиынтықты анықтау үшін жалғыз негізі керекті сыныптамалық және мекенжайлық мәліметтері бар бірліктердің толық тізімінен тұратын Мемлекеттік Статистикалық Тіркелімі (бұдан әрі - МСТ) болып табылады.
Іріктеме негізі болып МСТ-нен алынатын кәсіпорындар тізімі болып табылады (каталогтарға тапсырыс кестесі).

Іріктеме тексеруге келесі ЭҚЖЖ түрлерімен заңды тұлғалар және олардың құрылымдық бөлімшелері жатады. 

· Өңдеу өнеркәсібі (10-33);

· Құрылыс (41-43);

· Көтерме және бөлшек сауда; автомобильдерді және мотоциклдерді жөндеу(45-47);

· Көлік және қоймалау (49-53);

· Тұру және тамақтану бойынша қызметтер (55.1-55.2);

· Ақпарат және байланыс (58-63);

· Қаржы және сақтандыру қызметі (64.19,64.92);

· Жылжымайтын мүлікпен жасалатын  операциялар (68);

· Кәсіби, ғылыми және техникалық қызмет (69-74);

· Әкімшілік және қосалқы қызмет көрсету саласындағы қызмет (77-82);

· Мемлекеттік басқару және қорғаныс; міндетті әлеуметтік қамтамасыз ету (84.111, 84.113, 84.114, 84.21, 84.23, 84.30);

· Өзге де қызметтер түрлерін ұсыну (95.11).

Ішінара зерттеу кезінде статистикалық жіктелімдердің маңызы зор. Оларды қолдану жиналатын ақпараттың басқа да статистикалық зерттеулер және оның сапасының мәліметтерімен салыстырылатындығына  әсер етеді.
Кәсіпорындарда АКТ пайдалану бойынша іріктемені қалыптастыру кезінде стратификациялық іріктеме қолданылады. Осы зерттеуде мақсатты жиынтық кәсіпорынның экономикалық қызмет түрлері, көлемі және өңірлері бойынша стратификацияланады. Іріктеме көлемін есептеу нақты талаптарға негізделуі тиіс. Іріктеме көлемі бағалау мен берілген айнымалының жалпы сенімділігінің қажетті дәрежесін қолдану жолымен есептеледі. Мұндай берілген айнымалының зерттеу үшін маңызы үлкен немесе жинауға қажетті көпшілік айнымалылармен қатынасты болуы мүмкін. Алынатын іріктеме көлемі берілген айнымалының  дисперсиясы жолымен анықталады (мысалы, кәсіпорын айналымы). 

Жинақ көрсеткіштер бастапқы айнымалылармен анықталған (мысалы, ЭҚЖЖ бойынша) жалпы жиынтық немесе әртүрлі ішкі жиынтық немесе зерттеудің басқа да айнымалыларының жауаптары бойынша шартты түрде бастапқы айнымалылармен анықталған ішкі жиынтық үшін компиляциялануы мүмкін (мысалы, Интернет пайдаланушыларды пайдаланбайтындармен салыстыру). Мысалы:

· Интернетке қатынауға мүмкіндігі бар кәсіпорындар саны;

· ЖЕЖ және Интранет бар кәсіпорындар саны.
Индикаторларды (арасалмақтар, үлестер және т.б.) алу үшін жинақ көрсеткіштерді қорытынды жиынтыққа немесе ішкі жиынтыққа бөлу керек.
Зерттеуде үнемі қателіктердің көзі зерттеу кезіндегі жауап жоқтығының  әсері болып табылады. Жауаптың жоқтығы іріктеменің толық бағасын алу қабілетсіздігі ретінде анықталады. Зерттеу объектісі бермеген жауапты түзетудің негізгі әдісі салмақтау (бағалау) болып табылады. Іріктемеге негізделген бағалауды түзету кезінде әр классқа қолданылатын салмақты (бағаны) түзету іріктеме көлемінің әр класс шеңберіндегі респонденттерге қатынасына кері мөлшері болып табылады. Қорытынды мөлшерге айналдыру коэффициентін одан кейін жауаптың жоқтығын түзету коэффициентіне көбейту керек.
	Өлшем классы
	Жиынтық

	Іріктеме мөлшері
	Респонденттер
	Жауаптың жоқтығын түзету коэффициенті 
	Бастапқы тарату коэффициенті
	Түзетілген тарату коэффициенті 

	
	1
	2
	3
	4=2/3
	5=1/2
	6=4*5

	Кіші
	35 141
	878
	764
	1,15
	40
	46

	Орта
	5 362
	882
	821
	1,07
	6,1
	6,5

	Ірі
	761
	761
	624
	1,22
	1
	1,2

	Барлығы
	41 264
	2 521
	2 209
	
	
	


Зерттеу нәтижелері бойынша кәсіпорындарда ақпараттық технологияларды пайдалану, компьютерлердің, ақпараттық-есептеу желілерінің барлығы, АКТ пайдалануды тежеуші факторлары, Интернет желісін пайдалану мақсаттары, АКТ кеткен шығындар, жұмысшылар саны және олардың АКТ пайдалану кезіндегі дайындық деңгейі және т.б туралы мәліметтер қалыптасады.
Зерттеу кезінде алынған сандық мәліметтер көп кестелер мен әртүрлі топтамалар құруға мүмкіндік береді. Кестелеу бағдарламасын әзірлеу кезінде негізгі талап зерттеу мақсаттары мен әртүрлі пайдаланушылардың қажеттіліктерін есепке алғандағы ұсынысы болып табылады. 

V. Ақпараттық қоғамның дамуын сипаттайтын статистикалық көрсеткіштердің кешендік жүйесі
Бұл тарауда ақпараттық қоғамның дамуының деңгейін сипаттайтын көрсеткіштердің жүйесі келтірілген.
Ақпараттық қоғамның күйін сандық бағалау үш кезеңге бөлінеді:

· дайындық – АКТ инвестициялар, АКК-ға жұмсалған шығындар, АКТ мамандықтары, телекоммуникацияларға қатынау тәсілдері, кең жолақты қатынауды тарату, Интернет-провайдерлер, веб-сайттар саны, Интернетке қатынау нүктелері;

· пайдалану – Интернет пайдаланушылар, үй шаруашылықтарындағы дербес компьютерлер, Интернетті үй шаруашылықтарында және жеке тұлғалардың, кәсіпорындардың (өлшемі және салалар бойынша) пайдалануы, Интернет-транзакциялар;

· тиімділік – қосылған құн, жұмыспен қамтылу, ҒЗТКЖ және АКТ саласындағы патенттер, салааралық бірігу және альянстар.

Ақпараттық қоғам дамуының күйі мен беталысын сипаттайтын статистикалық жарияланымдар тематикасы келесі тараулардан тұрады: 

1. АКТ ұсынысы
1.1. АКТ секторындағы кәсіпорындар қызметінің негізгі көрсеткіштері 
1.1.1. Кәсіпорындар саны
1.1.2. Жалпы қосылған құн
1.1.3. Өнімді өндіру және тарату 
1.1.4. Жұмысшылардың саны және еңбекақы қоры 
1.1.5. Инвестициялар
1.1.6. Материалдық және материалдық емес активтер
1.1.7. Кәсіпорындардың қаржылық күйі
1.1.8. Негізгі қорлар
1.1.9. Ғылыми зерттеулер және әзірлемелер
1.1.10. Инновациялық қызмет
1.2. АКТ байланысты тауарларды өндіру
1.2.1. АКТ байланысты тауарлар экспорты/импорты 

1.2.2. АКТ байланысты тауарлар экспорты
1.2.3. АКТ байланысты тауарлар импорты
1.3. АКТ байланысты қызмет көрсетулер экспорты/импорты 
1.3.1. АКТ байланысты қызмет көрсетулер экспорты
1.3.2. АКТ байланысты қызмет көрсетулер импорты 
2. АКТ инфрақұрылымы
2.1. Телекоммуникациялар жүйесі 
2.2. АКТ негізгі түрлерінің бары
2.3. Телекоммуникациялық қызметтерге тарифтер 
3. АКТ пайдалану 
3.1. Кәсіпорындардың АКТ пайдалануы
3.1.1. АКТ пайдаланатын кәсіпорындар 
3.1.2. АКТ пайдаланатын жұмысшылар 
3.1.3. Техникалық және бағдарламалық құралдардың бары 
3.1.4. Интернетке қолжетімділіктің сипаттамасы 
3.1.4.1. Интернетке қосылу түрі 
3.1.4.2. Деректерді Интернет арқылы беру жылдамдығы 
3.1.5. Ғаламдық желілер бойынша берілетін ақпаратты қорғау құралдарын пайдалану 
3.1.6. АКТ жұмсалған шығындар
3.1.7. Кәсіпорындардың АКТ пайдалану мақсаттары 
3.1.8. Кәсіпорындармен Интернетті пайдалану нәтижелері 
3.1.9. Кәсіпорындарда АКТ пайдалануды тежейтін факторлар 
3.1.10. Электронды коммерция 
3.2. Мемлекеттік билік және жергілікті өзін-өзі басқару АКТ пайдалану 
3.2.1. АКТ пайдаланатын мекемелер
3.2.2. АКТ пайдаланатын жұмысшылар
3.2.3. Есептеуіш техника және телекоммуникацияның бары 
3.2.4. Интернетке қолжетімділіктің сипаттамасы
3.2.4.1. Интернетке қосылу түрі
3.2.4.2. Деректерді Интернет арқылы беру жылдамдығы
3.2.5. Мекемелермен пайдаланылатын ақпараттық жүйелер мен ресурстар  
3.2.6. Ғаламдық желілер бойынша берілетін ақпаратты қорғау құралдарын пайдалану 
3.2.7. АКТ жұмсалған шығындар
3.2.8. Веб-сайтты халықпен және кәсіпорындармен өзара әрекет үшін пайдалану 
3.2.9. Интернетті мемлекеттік қызметтердің жеке түрлерін көрсету кезінде пайдалану 
3.2.10. Интернетті мемлекеттік мұқтаждықтар үшін тауарларды (жұмыстарды, қызметтерді) сатып алу рәсімдерінде пайдалану 
3.3. Білім беру мекемелерінде АКТ пайдалану
3.3.1. Мектепке дейінгі білім беру мекемелерінде АКТ пайдалану 
3.3.2. Жалпы білім беру мекемелерінде, кәсіптік білім мекемелерінде АКТ пайдалану  
4. АКТ пайдалану дағдылары 
4.1. Кәсіпорындарда АКТ бойынша мамандардың бары және қажеттілігі 
4.2. Кәсіпорындарда АКТ пайдаланушылар 
4.3. Үй шаруашылықтарында АКТ пайдаланушылар 
4.4. АКТ саласындағы мамандарды дайындау 
4.4.1. Жоғарғы оқу орындарымен АКТ саласындағы мамандарды дайындау 
4.4.2. Орта арнайы оқу орындарымен АКТ саласындағы мамандарды дайындау 
Ақпараттық қоғам статистикасы АКТ-пен байланысты құбылыстар мен үдерістерді зерттеуге жүйелік әдістен тұрады. Мұндай әдіс АКТ өндіру және тарату деңгейін, экономикада, қоғамның әртүрлі салаларында және жеке өмірде АКТ пайдалану деңгейін сипаттайтын қызметтің барлық салаларын талдауды көздейді.

VI. Қолданылған әдебиеттер тізімі 
1.  Methodological manual for statistics on the Information Society

implementation of Art. 5 of Regulation (EC) No 808/2004 of the European Parliament and of the Council of 21 April 2004 concerning Community statistics on the information society (OJ L143, 30.04.2004, p. 49)
2. Қазақстан Республикасы Үкіметінің 2006 жылғы 13 қазандағы № 995 «Қазақстан Республикасындағы ақпараттық теңсіздікті төмендетудің 2007-2009 жылдарға арналған мемлекеттік бағдарламасын бекіту туралы» қаулысы 
3. Қазақстан Республикасы Үкіметінің 2007 жылғы 30  қарашадағы №1155-1 «Қазақстан Республикасында 2008-2010 жылдарда «электрондық үкіметті» дамыту бағдарламасын бекіту туралы» қаулысы
4. «Ғылыми есеп. Ақпараттық қоғам статистикасының ғылыми негіздерін қалыптастыру», «Аналитикалық агенттік «Жаңа стратегиялар» ғылыми зерттеулер және әлеуметтік даму бойынша коммерциялық емес әріптестік, 2008ж.

